
2010 წლის 3 დეკემბერი
ქ. თბილისი

საქართველოს ცენტრალური საარჩევნო კომისიის 2004 წლის 5 ივლისის №49/2004 „საქართველოს ცენტრალური საარჩევნო კომისიის რეგლამენტის დამტკიცების თაობაზე“ დადგენილებაში ცვლილებისა და დამატების შეტანის შესახებ 

„საქართველოს საარჩევნო კოდექსი“ საქართველოს ორგანული კანონის 22-ე მუხლის პირველი პუნქტის, 25-ე მუხლის მე-3 პუნქტის, 29-ე მუხლის პირველი პუნქტის „ბ” ქვეპუნქტის, 77-ე მუხლის მე-5 პუნქტისა და „ნორმატიული აქტების შესახებ“ საქართველოს კანონის მე-20 მუხლის საფუძველზე, საქართველოს ცენტრალური საარჩევნო კომისია ადგენს: 


მუხლი 1
საქართველოს ცენტრალური საარჩევნო კომისიის 2004 წლის 5 ივლისის „საქართველოს ცენტრალური საარჩევნო კომისიის რეგლამენტის დამტკიცების თაობაზე” №49/2004 დადგენილებაში (სსმ III, 06.07.2004 წ., №67) შეტანილ იქნეს შემდეგი სახის ცვლილება და დამატება:

1. რეგლამენტის მე-8 მუხლის 1.7 პუნქტის „ა” ქვეპუნქტში შევიდეს ცვლილება და ჩამოყალიბდეს შემდეგი რედაქციით:

„ა) კომპიუტერული უზრუნველყოფის სამმართველო;”.
2. რეგლამენტის მე-8 მუხლის 1.7 პუნქტს დაემატოს შედეგი შინაარსის „გ” ქვეპუნქტი:
„გ) კორპორატიული ქსელებისა და სისტემების მართვის სამმართველო”.

მუხლი 2
ეს დადგენილება შეიძლება გასაჩივრდეს თბილისის საქალაქო სასამართლოს ადმინისტრაციულ საქმეთა კოლეგიაში (მისამართი: ქ. თბილისი, დავით აღმაშენებლის ხეივანი, მე-12 კილომეტრი, №6) მისი მიღებიდან 2 კალენდარული დღის ვადაში.


მუხლი 3
ეს დადგენილება ამოქმედდეს გამოქვეყნებისთანავე.

